
ᒐᕙᒪᓕᕆᔨᒃᑯᑦ 
 
 

ᒐᕙᒪᒃᑯᑦ ᑎᒥᐅᔪᑦ ᐋᖅᑭᑦᓯᒪᓂᖏᓐᓄᑦ ᐊᑐᐊᒐᖅ 

ᐅᖃᐅᓯᕐᖓᐅᑦ 
ᓄᓇᕗᑦ ᒐᕙᒪᒃᑯᖏᑦ ᓴᖅᑮᖃᑦᑕᕐᓂᐊᖅᑐᑦ ᓴᓐᖏᓂᖏᓐᓂᒃ, ᐱᓕᕆᐊᑦᓴᖏᓐᓂᒃ, ᐊᒻᒪᓗ 
ᐊᐅᓚᓂᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᑕ ᓇᓗᓇᐃᖅᓯᓯᒪᓇᓱᐊᕐᓗᑎᒃ ᓵᑕᒃᓴᐅᔪᓐᓇᕆᐊᖃᕐᓂᕐᒥᒃ, 
ᒥᓂᔅᑕᐅᖃᑎᒌᑎᒍᑦ, ᓄᓇᕗᒻᒥ ᒪᓕᒐᓕᐅᖅᑎᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᒐᕙᒪᒃᑯᑎᒍᑦ 
ᐱᓕᕆᐊᖃᕐᓂᖏᑎᒍᑦ. 
 

ᑐᓐᖓᕕᖏᑦ 
 

ᑖᒃᑯᐊ ᐊᑐᐊᒐᐃᑦ ᐅᑯᓂᖓ ᑐᓐᖓᕕᖃᖅᑐᑦ: 
 

1. ᒥᓂᔅᑕᐃᑦ ᓵᑕᒃᓴᐅᔪᓐᓇᖅᑐᑦ ᑎᒥᐅᔪᑦ ᐋᖅᑭᑦᓯᒪᓂᖏᑎᒍᑦ ᐃᓱᒪᓕᐅᕈᑕᐅᓯᒪᔪᓄᑦ 
ᑎᓕᔭᐅᔾᔪᑎᒋᓯᒪᔭᖓᓂ ᒥᓂᔅᑕᐅᕝᕕᒋᔭᖓᓂ ᑭᓯᐊᓂ ᑲᑐᔾᔨᖃᑎᒌᓐᓂᒃᑯᑦ 
ᓴᓐᖏᓂᖃᖅᑎᑕᐅᓂᖏᑎᒍᑦ ᒥᓂᔅᑕᐅᖃᑎᒌᑦ ᑎᒥᐅᔪᑦ ᐋᖅᑭᑦᑕᐅᓯᒪᓂᖏᓐᓂᒃ 
ᐊᓯᔾᔨᖅᓯᔪᖃᕐᓂᐊᖅᑎᓪᓗᒍ ᐱᓕᕆᕖᑦ ᐃᓗᐊᓂ. 

 

2. ᒐᕙᒪᒃᑯᑦ ᐋᖅᑭᑦᓱᖅᑕᐅᓯᒪᒋᐊᓖᑦ ᒥᓂᔅᑕᐅᖃᑎᒌᑦ ᓵᑕᒃᓴᐅᑎᑕᐅᔪᓐᓇᕐᓗᑎᒃ ᒪᓕᒐᓕᐅᖅᑎᓄᑦ 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᖃᓄᐃᓕᐅᖅᓯᒪᓂᖏᑦ ᒪᓕᑦᑐᒋᑦ. 

 

3. ᑎᒥᐅᔪᑦ ᐋᖅᑭᑦᑕᐅᓯᒪᓂᖏᑦ ᒐᕙᒪᒃᑯᑦ ᐱᓕᕆᕕᖏᑕ ᐊᔾᔨᒌᕈᔪᓕᖅᑎᑕᐅᓯᒪᒋᐊᓖᑦ 
ᓈᒻᒪᓈᑐᐊᕌᖓᑦ ᐊᒻᒪᓗ ᒪᓕᑦᓯᐊᕐᓗᑎᒃ ᑐᓐᖓᕕᒋᔭᐅᒐᔪᑦᑐᓂᒃ ᑎᒥᐅᔪᑦ ᐋᖅᑭᑦᓯᒪᓂᖏᓐᓄᑦ 
ᐅᑯᐊ ᐱᓕᕆᐊᖑᒍᓐᓇᖁᓪᓗᒋᑦ: 

 

I. ᒪᓕᓪᓗᒋᑦ ᐅᖃᐅᓯᐅᓯᒪᔪᑦ ᓯᕗᓪᓕᐅᔾᔭᐅᒍᒪᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ; 
II. ᓴᖅᑭᖅᓯᒍᑕᐅᔪᓐᓇᕐᓗᑎᒃ ᐊᐅᓚᓂᖃᑦᓯᐊᕐᓂᕐᒥᒃ ᐊᒻᒪᓗ ᐱᔭᕆᐊᑭᓐᓂᖅᓴᓂᒃ 

ᐊᑑᑎᖃᕐᓂᕐᒧᑦ ᐱᓕᕆᔾᔪᑎᖏᓐᓂᒃ; 
III. ᓴᖑᑦᑕᕐᕕᖃᖅᑎᑦᓯᒍᓐᓇᕐᓗᑎᒃ ᐱᓕᕆᐊᑦ ᐱᕈᖅᐸᓪᓕᐊᒍᓐᓇᖁᓪᓗᒋᑦ ᐊᒻᒪᓗ 

ᐊᖑᒻᒪᑎᒍᓐᓇᖁᓪᓗᒋᑦ ᓂᕆᐅᒋᔭᐅᔪᓄᑦ ᐊᓯᔾᔨᖅᓯᒍᑎᐅᓂᐊᖅᑐᓄᑦ 
ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ, ᐊᑐᐊᒐᖏᓐᓄᑦ ᐅᕝᕙᓘᓐᓃᑦ ᐱᓕᕆᐊᖏᓐᓄᑦ; 

IV. ᑲᔪᓯᒍᑕᐅᕙᓪᓕᐊᓗᑎᒃ ᒐᕙᒪᒃᑯᑦ ᓄᓇᓕᓐᓄᑦ ᓄᑦᑎᖅᑎᕆᓂᕐᒧᑦ ᐸᕐᓇᐅᑎᖏᑦ; ᐊᒻᒪᓗ 
V. ᐃᑲᔪᖅᓱᕐᓗᒋᑦ ᒐᕙᒪᒃᑯᑦ ᐊᑐᓕᖅᑎᑦᓯᕙᓪᓕᐊᓂᖏᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᐸᕐᓇᐅᑎᓂᒃ. 

ᐊᑑᑎᖃᕐᓂᖓ 
ᑖᒃᑯᐊ ᐊᑐᐊᒐᐃᑦ ᑐᕌᖓᔪᑦ ᐱᓕᕆᕕᓕᒫᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ. 

ᑐᑭᖏᑦ 

ᒥᓂᔅᑕᐃᑦ 
ᑐᑭᓕᒃ ᐊᐅᓚᑦᓯᔩᑦ ᑲᑎᒪᔨᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 

ᐱᓕᕆᕖᑦ 
ᑐᑭᓕᒃ ᐱᓕᕆᕕᐅᔪᖅ ᐅᕝᕙᓘᓐᓃᑦ ᑎᒥᖁᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᖅᑕᐅᓯᒪᔪᑦ 
ᓴᓐᖏᓂᖃᖅᑎᑕᐅᓪᓗᑎᒃ ᐊᐅᓚᑦᓯᔩᑦ ᑲᑎᒪᔨᖏᑎᒍᑦ ᐊᒻᒪᓗ ᐃᓚᒋᓕᐅᔾᔨᓯᒪᔪᓐᓇᖅᑐᑦ ᓯᓚᑖᓐᓂ 
ᑎᑎᕋᕐᕕᒋᔭᐅᔪᑦ, ᑲᑎᒪᔩᑦ ᐅᕝᕙᓘᓐᓃᑦ ᒐᕙᒪᒃᑯᑦ ᓇᒻᒥᓂᖁᑎᖏᑦ ᑯᐊᐳᕇᓴᐅᔪᑦ. 
 

ᐱᓕᕆᕕᓐᓂ ᐊᖏᔪᖅᑳᖅ 
ᑐᑭᓕᒃ ᓂᕈᐊᖅᑕᐅᓯᒪᓐᖏᑦᑐᖅ ᐊᖏᔪᖅᑳᖅ ᐱᓕᕆᕕᒻᒥ ᓄᓇᕗᑦ ᒐᕙᒪᒃᑯᖏᓐᓂ, 
ᓇᓪᓕᐊᓐᓂᑐᐃᓐᓇᖅ ᐊᑎᖃᕋᓗᐊᕈᓂ ᐃᖅᑲᓇᐃᔮᖅ "ᐱᓕᕆᕕᒻᒥ ᐊᖏᔪᖅᑳᑉ ᑐᒡᓕᐊ," 
"ᐊᖏᔪᖅᑳᖅ" ᐅᕝᕙᓘᓐᓃᑦ ᐊᔾᔨᓴᐃᓐᓇᕈᔪᖓᓂᒃ ᐊᑎᖃᕈᓂ. 
 

ᐊᓯᔾᔨᒻᒪᕆᓐᓃᑦ 
(a) ᑐᑭᓕᒃ ᐊᓯᔾᔨᖅᓯᒍᑎᐅᔪᓂᒃ ᓴᓐᖏᓂᖃᖅᑎᑕᐅᔪᑦ, ᐱᓕᕆᐊᑦᓴᖃᖅᑎᑕᐅᔪᑦ, ᐅᕝᕙᓗ 
ᐊᐅᓚᑕᐅᓂᖏᑎᒍᑦ ᐱᓕᕆᕕᐅᔪᑦ ᐅᕝᕙᓗ ᑎᒥᖁᑎᒋᔭᐅᔪᑦ; 
 

(b) ᑐᑭᓕᒃ ᐊᓯᔾᔨᖅᓯᒍᑎᐅᔪᓂᒃ ᓄᑦᑎᖅᓯᓚᕿᒍᑕᐅᓂᐊᖅᑐᓂᒃ ᐃᖅᑲᓇᐃᔮᓂᒃ ᓄᓇᓖᑦ ᐊᓯᖏᓐᓄᑦ. 
 

(c) ᑐᑭᓕᒃ ᐊᓯᔾᔨᖅᓯᓂᕐᒥᒃ ᐋᖅᑭᐅᒪᓂᖏᓐᓂᒃ ᐊᖏᔪᖅᑲᐅᑎᐅᔪᑦ ᐃᖅᑲᓇᐃᔭᖅᑎᖏᓐᓂᒃ 
ᐱᓕᕆᕕᖓᑕ ᐊᖏᔪᖅᑳᖓᓂᒃ, ᑐᒡᓕᐊᓂᒃ ᐱᓕᕆᕕᐅᑉ ᐊᖏᔪᖅᑳᖓᑕ, ᐅᕝᕙᓗ 
ᑐᑭᒧᐊᖅᑎᑦᓯᔨᖏᓐᓂᒃ. 
 

(d) ᑐᑭᓕᒃ ᐊᓯᔾᔨᖅᓯᓂᕐᒥᒃ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ ᐊᑦᑐᐃᓂᖃᕐᓂᐊᕐᓗᑎᒃ. 
 

ᐊᓯᔾᔨᐊᕐᔪᓐᓃᑦ 
(a) ᑐᑭᓕᒃ ᑎᒥᐅᔪᑦ ᐋᖅᑭᑦᑕᐅᓯᒪᓂᖏᓐᓂᒃ ᐊᓯᔾᔨᖅᓯᓂᕐᒥᒃ ᐃᓗᐊᓂ ᐱᓕᕆᕕᐅᔪᑦ ᐅᕝᕙᓘᓐᓃᑦ 
ᑎᒥᐅᔪᑦ, ᐊᑖᓃᑦᑐᓄᑦ ᐊᒡᒍᑐᖅᑕᐅᓯᒪᔪᑦ ᐱᓕᕆᕖᑦ ᐃᓗᐊᓂ ᐅᕝᕙᓗ ᐊᓯᖏᓐᓂ 
ᐊᔾᔨᓴᐃᓐᓇᕈᔪᖏᑦ, ᐊᓯᔾᔨᒻᒪᕇᓂᐅᒐᔭᓐᖏᑦᑐᑦ ᑎᑎᕋᖅᓯᒪᔪᑦ ᖁᓛᓂ ᒪᓕᑦᑐᒋᑦ. 
 

(b) ᑐᑭᖃᓐᖏᑦᑐᖅ ᖃᐅᔨᓴᐃᒋᐊᒃᑲᓐᓂᕐᓂᕐᒥᒃ ᐃᖅᑲᓇᐃᔮᑉ ᓇᓗᓇᐃᔭᖅᑕᐅᓯᒪᒍᑎᖓᓂᒃ. 
ᑕᐃᒪᐃᑦᑐᐃᑦ ᑐᑦᓯᕋᐅᑎᐅᓯᒪᔪᑦ ᑐᓂᔭᐅᑦᓴᐅᑎᒋᖃᑦᑕᕈᓐᓇᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 

ᖃᓄᐃᓕᐅᕐᓂᑦᓴᖏᑦ ᐊᒻᒪᓗ ᐱᓕᕆᐊᑦᓴᖏᑦ 
 

ᒥᓂᔅᑕᐃᑦ 
ᒥᓂᔅᑕᐃᑦ ᐊᖏᖅᓯᖃᑦᑕᕆᐊᓖᑦ ᐃᓘᓐᓇᖏᓐᓂᒃ ᐊᓯᔾᔨᒻᒪᕆᒍᑎᐅᔪᓂᒃ ᐱᓕᕆᕕᐅᔪᑦ 
ᐊᐅᓚᓂᖏᓐᓂᒃ ᐅᕝᕙᓘᓐᓃᑦ ᐋᖅᑭᑦᓯᒪᓂᖏᓐᓂᒃ. 
 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᖏᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᖏᑦ ᐊᖏᖅᓯᖃᑦᑕᕆᐊᓖᑦ ᐃᓘᓐᓇᖏᓐᓂᒃ 
ᐊᓯᔾᔨᖅᓯᒍᑎᐅᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᑐᓂᔭᐅᓯᒪᔪᓂᒃ ᐱᓕᕆᕕᖓᓄᑦ 

ᐊᓯᔾᔨᖅᑕᐅᔪᖃᖅᑐᒥᓂᐅᑎᓪᓗᒍ ᑎᒥᖁᑎᖓᑕ ᐱᓕᕆᕕᖓᓂ ᒥᓂᔅᑕᐃᑦ ᐊᖏᖅᓯᓚᐅᖅᑎᓪᓗᒋᑦ 
ᑎᒥᐅᔪᑦ ᐋᖅᑭᑦᓯᒪᓂᖓᑕ ᐊᓯᔾᔨᖅᑕᐅᒍᑎᖏᓐᓂᒃ. 
ᒥᓂᔅᑕᐃᑦ 
ᒥᓂᔅᑕᐃᑦ ᓴᓐᖏᓂᖃᖅᑎᑕᐅᔪᑦ ᐊᖏᖅᓯᒍᓐᓇᕐᓂᕐᒥᒃ ᒥᑭᔫᑎᓂᒃ ᑎᒥᐅᔪᑦ ᐋᖅᑭᑦᓯᒪᓂᖓᑕ 
ᐊᓯᔾᔨᖅᑕᐅᔾᔪᑎᖏᓐᓂᒃ ᑎᓕᔭᐅᔾᔪᑎᒋᓯᒪᔭᖏᓐᓄᑦ ᐱᓕᕆᕕᓐᓄᑦ ᐅᕝᕙᓗ ᐱᓕᕆᐊᑦᓴᖏᓐᓄᑦ. 
 
ᐱᓕᕆᕖᑦ 
1. ᐱᓕᕆᕕᓐᓂ ᐊᖏᔪᖅᑳᕆᔭᐅᔪᑦ ᐱᓕᕆᐊᖃᖅᑎᐅᔪᑦ ᐊᑐᓕᖅᑎᑦᓯᓂᕐᒧᑦ 

ᐊᓯᔾᔨᖅᑕᐅᔾᔪᑎᒻᒪᕆᐅᔪᓂᒃ ᑎᒥᖁᑎᖏᓐᓂ. 

2. ᐱᓕᕆᕖᑦ ᐱᓕᕆᐊᖃᖅᑎᐅᔪᑦ ᑎᑎᕋᖅᓯᕙᓪᓕᐊᓂᕐᒥᒃ ᐊᓯᔾᔨᖅᓯᐊᕐᔪᕈᑎᐅᔪᓂᒃ 
ᑎᑎᕋᖅᓯᒪᔪᑎᒍᑦ ᐊᖏᖅᑕᐅᖃᑦᑕᕈᓐᓇᖁᓪᓗᒋᑦ ᒥᓂᔅᑕᖓᓄᑦ, ᐊᒻᒪᓗ 
ᐊᓯᔾᔨᖅᓯᒻᒪᕆᒍᑎᐅᔪᓂᒃ ᑐᑦᓯᕋᐅᑎᐅᓯᒪᔪᓄᑦ ᐃᓱᒪᓕᐅᕈᑕᐅᖁᔭᐅᓗᑎᒃ ᒥᓂᔅᑕᐅᖃᑎᒌᓄᑦ. 

 
ᐃᖅᑲᓇᐃᔭᖅᑐᓕᕆᔨᒃᑯᑦ 
1. ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᖅᑎᐅᔪᑦ ᓵᑕᒃᓴᐅᔪᓐᓇᖅᑎᐅᓪᓗᑎᒃ ᒥᓂᔅᑕᖓᑦ 

ᑲᒪᒋᔭᖃᖅᑐᖅ ᐊᑐᓕᖅᑎᑦᓯᖃᑦᑕᕆᐊᖃᕐᓂᕐᒧᑦ ᐃᓘᓐᓇᖏᓐᓂᒃ ᑎᒥᐅᔪᑦ ᐋᖅᑭᑦᓯᒪᓂᖏᑕ 
ᑐᑦᓯᕋᐅᑎᐅᖃᑦᑕᕐᓂᖏᓐᓄᑦ ᐅᑯᐊ ᐱᔾᔪᑎᒋᓗᒋᑦ: 

i. ᑎᒥᐅᔪᑦ ᐋᖅᑭᑦᓱᖅᑕᐅᓯᒪᓂᖓ; 
ii. ᐃᖅᑲᓇᐃᔭᖅᑎᓄᑦ ᐊᑦᑐᐃᓂᖃᕐᓂᐊᕐᓂᖏᑦ ᐊᓯᔾᔨᖅᑕᐅᓇᓱᐊᖅᑐᑦ; 
iii. ᐊᐳᖅᑕᕈᑎᐅᔪᑦ ᐅᕝᕙᓗ ᖄᖓᒎᖅᓯᒪᓂᖏᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑕᐅᓯᒪᔪᓄᑦ; 
iv. ᖃᐅᔨᓴᐃᕙᓪᓕᐊᖃᑦᑕᕐᓂᖅ, ᐃᖅᑲᓇᐃᔭᖅᑎᓂᒃ ᐱᓕᒻᒪᑦᓴᐃᓂᖅ ᐊᒻᒪᓗ 

ᐱᕙᓪᓕᐊᑎᑦᓯᓂᖅ; ᐊᒻᒪᓗ 
v. ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᐃᓄᐃᑦ. 

 
ᐱᔪᓐᓇᐅᑎᖏᑦ ᐊᐅᓚᑦᓯᔩᑦ 

 
ᓇᓪᓕᐊᑐᐃᓐᓇᖅ ᐊᑐᐊᒐᖅ ᑕᕝᕙᓂ ᑐᑭᓕᐅᖅᑕᐅᒋᐊᖃᓐᖏᑦᑐᖅ ᓄᖅᑲᖅᑕᕐᕕᐅᑎᑕᐅᓗᓂ 
ᐋᖅᑭᐅᒪᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ, ᓯᓚᑖᓂ ᑖᒃᑯᐊ ᐊᑐᐊᒐᐃᑦ. 
 
ᐊᑐᓕᕐᕕᑦᓴᖓ 
 
ᑖᓐᓇ ᐊᑐᐊᒐᖅ ᐊᑐᓕᓛᖅᑐᖅ ᐅᓪᓗᖓᓂ ᐊᑎᓕᐅᖅᑕᐅᕕᖓᑕ ᐃᓱᓕᓪᓗᓂ ᐃᐳᓗ 30, 2009. 

 
 
 
 
 
 

_________________________ 
ᐊᖏᖅᑕᖏᑦ: 



ᐋᖅᑭᒋᐊᑕᖅ: ᐃᐳᓗ 2004                      ᒪᑉᐱᒐᖅ 3 3-ᖏᓐᓂ  
ᐅᓪᓗᖓ ᐃᓱᓕᕝᕕᑦᓴᖓ: ᐃᐳᓗ 30, 2009                                                                         

ᐹᓪ ᐅᑲᓕᖅ, ᓯᕗᓕᖅᑎ 


